Adolygwch ansawdd a hygrededd eich ffynonellau
Nid yw pob gwybodaeth yn cael ei greu'n gydradd. Nid yw'r ffaith eich bod yn canfod gwybodaeth yn y llyfrgell yn gwarantu ei fod yn gywir na'i fod yn waith ymchwil da. Mewn sefydliad academaidd, mae gallu gwerthuso gwybodaeth yn feirniadol yn angenrheidiol er mwyn cynnal ymchwil o safon. Mae'n rhaid gwerthuso pob eitem yr ydych yn ei ddarganfod er mwyn penderfynu ar ei ansawdd a'i hygrededd er mwyn seilio'ch ymchwil ar y sylfeini gorau.

Er mwyn gwerthuso ffynhonnell, ystyriwch y canlynol:

Awdurdod
· Pwy gyhoeddodd y ffynhonnell? Ai gwasg prifysgol nei gyhoeddwyr mawr ag enw da? A ydyw wedi ei gyhoeddi gan asiantaeth y llywodraeth? A hunan gyhoeddwyd y ffynhonnell? Beth yw pwrpas y cyhoeddiad?
· O ble daw'r wybodaeth sydd yn y ffynhonnell? A yw'n ymddangos bod y wybodaeth yn ddilys ac yn seiliedig ar ymchwil da, neu a yw'n amheus ac yn brin o dystiolaeth? A oes rhestr o gyfeiriadau neu weithiau y cyfeiriwyd atynt? Beth yw safon y cyfeiriadau?
· Pwy yw'r awdur? Beth yw cymwysterau'r awdur (cefndir addysgol, gwaith ysgrifenedig blaenorol, profiad) yn y maes hwn? A ydych wedi gweld cyfeiriadau at enw'r awdur mewn ffynonellau eraill neu lyfryddiaethau?
· A yw'r cynnwys yn adroddiad gan yr awdur ei hun, neu ai ailadroddiad ydyw? Ffynonellau sylfaenol yw deunydd crai'r broses ymchwil; mae ffynonellau eilaidd yn seiliedig ar ffynonellau sylfaenol.
Perthnasedd
· Pryd y cyhoeddwyd y ffynhonnell? A yw'r ffynhonnell yn rhy hen ar gyfer eich testun?
Pwrpas
· Beth yw bwriad yr awdur? A yw'r wybodaeth yn ffaith, barn neu bropaganda? A yw safbwynt yr awdur yn wrthrychol ac yn ddiduedd? A yw'r awdur wedi osgoi cynnwys geiriau sy'n creu emosiwn neu ragfarn?
· A oes trefn resymegol i'r cyhoeddiad? A yw'r prif bwyntiau yn cael eu cyflwyno'n eglur? A yw'r testun yn hawdd ei ddarllen? A yw'r awdur yn ailadroddus?
 
